Patriarche sentencia

1284 febbraio 15, Sacile, "in palacio patriarchali"
Accogliendo l'appello dei rappresentanti di Alberto "de Casella", Raimondo patriarca di Aquileia annulla l'elezione di Fomasio "de Salice" all'abbaziato di S. Abbondio fatta dal vescovo di Como. 

Originale in ASMi, P, cart. 110, n. 15 [A].
La pergamena presenta numerosi piccoli strappi su entrambi i margini laterali e lungo le piegature antiche, e tre più rilevanti in corrispondenza delle righe di testo quinta e trentacinquesima-trentaseiesima, nonché della sottoscrizione notarile; in diversi luoghi l'inchiostro appare scolorito.  Alcune lettere ornate. Sottolineature moderne in lapis rosso alla quinta riga.  Sul verso, di mano coeva, "Ista est sententia domini patriarche de electione abbatis"; di altra mano coeva, molto scolorito e di difficile lettura anche alla luce di Wood (tanto da rendere dubbie certe letture), "§ .MCCLXXXIIII., die mercurii .VIII. intrante mar(tio) | in ecclesia Sancti Iacobi <segue depennato p(re)sent> coram domino Iohanne Macho | iudice et consule Cum(ano) de iusticia ad Urssum, presentibus | pro testibus Pax(io) Agugiario et Pagano de Folla et Nicolla | Cossia et Venturino de Arebio et Baxano de Vestalino testibus rogatis | et pro notariis magister Brozollus de Carono notarius Cum(anus) et Brolius de Vonno | et Vivianus Brocus";  altre scritture moderne. 
Giovanni "Machus" giudice e console di giustizia non compare nelle tabelle del Campiche.  
Stralci del presente documento, limitatamente al testo della sentenza del patriarca, sono trascritti in RONCHETTI, Le vicende, p. 124-5, nota 68.
Il redattore della sentenza è Nicola o Nicolò “de Lupico” di Cevedale, notaio cui si devono numerosi atti del patriarca Raimondo (v. L. DEMONTIS, Raimondo della Torre patriarca di Aquileia (1273-1299) politico, ecclesiastico, abile comunicatore, Alessandria 2009).  
In Christi nomine.  Anno nativitatis Eiusdem mill(esim)o ducent(esimo) octuagesimo quarto, duodecime indictionis, die martis quintodecimo intrante februario.  Apud Sacilum, in palacio patriarchali.  Presentibus vir[is] | religios[is] fratri[b]us Humili et Bonfilio ordinis Minorum, presbiteris Guidotto et Milano capellanis domini patriarche, magistris Henrico et Alberto notariis domini patriarche, Russo senescalco, Orlando et Prevideno hostiariis [...] | [...] Montino de Olçate familiari domini patriarche testibus ad hoc rogatis et aliis.  Super infrascripta peticione cuius tenor de verbo ad verbum noscitur esse talis: "Coram vobis reverendo patre domino R(aymundo) (1) , Dei g[racia] | sancte sedis Aquilegensis patriarcha, proponit Paganus filius condam Marchisii de Aquanigra, procuratorio nomine doni Alberti de Casella abbatis monasterii Sancti Abundii Cumani, Martini de Cuzago et Honrici R[u]|sche monachorum [................ et c]uiuslibet eoru(m)dem, quod vacante abbacia eiusdem monasterii per mortem Guilielmi abbatis ipsius electiones due de abbate, una de dicto dono Alberto de Casella canonice et altera | de dono Fomasio de Salice monacho predicti monasterii minus canonice, de facto tamen, fuerunt in eodem monasterio in discordia celebrate. Et quod occasione electionis facte de dicto Fomasio tamquam minus legictime ex parte dicti | Alberti de Casella et eius sequacium ad vos tamquam ad metropolitanum episcopalis ecclesie Cumane, omisso Cumano episcopo (2) iustis racionibus atque causis, videlicet quod idem episcopus extra fines sui territorii morabatur, sicque iu|risdictionis contenciose execucionis officium non habebat, et quia maiori exco(mmun)icacione per vos ligatus erat, legictime extitit appellatum; per quam appellacionem dictarum electionum principale negocium fuit ad vos ple|narie devolutum.  Item quod ex parte predictorum doni Alberti, Martini et Honrico monachorum dicti monasterii fuit ad vos legictime appellatum, ex eo quod Cumanus episcopus indebite et contra iusticiam volebat se intromittere ad cogno|scendum de negocio dictarum electionum, non obstante appellacione predicta per quam ipsum negocium ad superiorem, ad vos silicet, extiterat devolutum, et non obstante quod idem episcopus extra suum territorium existebat; | item, non obstante quod erat dicta maiori exco(mmun)icacione ligatus, nitebatur iamdictos donum Albertum, Martinum et Honricum citare ac eos coram ipso ad iudicium evocare.  Tandem, predictis dono Alberto, Martino et Honrico | per suum procuratorem congruo tempore comparentibus coram vobis et prosequentibus appell(aci)ones predictas, vos iuste ac r(aci)onabiliter, quia in partibus Cumanis examinari negocium melius poterat, dictarum appell(aci)onum causas et | totum negocium principale viro religioso .. abbati monasterii de Aquafrigida Cisterciensis ordinis et Henrico de Lucino canonico Cumano, utrique ipsorum in solidum, ut uno ipsorum non valente interesse | alter solus exequeretur negocium, per vestras licteras co(m)misistis.  Set predictus abbas, suo collega interesse ipsi negocio non valente ac se r(acio)nabiliter excusante, legictime in conmisso sibi negocio procedens, pro|nonciavit appell(aci)ones huiusmodi fore iustas, electionem facta de dicto dono Alberto confirmans ipsumque de abbacia investiens monasterii supradicti, eum in ipsius monasterii corporalem possessionem induxit; | set predictus Cumanus episcopus ad cognoscendum de dictarum electionum negocio, quod de iure predictis racionibus facere non poterat nec debebat, semper nisus fuit, animo indurato. Cum super huismodi suo processu in|debito ad vos appellaciones predicte legictime fuissent emisse, demum memoratus episcopus, carnalitatis sequens affectum, non iudicium racionis, suam sentenciam de facto - cum de iure non posset - dicitur | promulgasse, electionem factam de dicto Fomasio de Salice confirmans, si electio dici potest, et electionem factam de dicto dono Alberto cassans, prout in dicta senten(c)ia dicitur contineri; a qua senten(c)ia, salvo nullitatis | iure, per procuratorem iamdictorum doni Alberti, Martini et Honrici, ad vos estitit lecictime appellatum.  Propter quod prefatus Paganus, procuratorio nomine predictorum doni Alberti, Martini et H[o]nrici et eorum | c[uius]libet, a vobis, domine patriarcha, postulat et requirit quatenus, sentenciam dicti Cumani episcopi pronunciantes fuisse et esse iniustam, si senten(c)ia dici potest, appellacionem ab eo emissam per procuratorem dictorum doni | [Alb]erti abbatis, Martini et Honrici monachorum fuisse et esse legictimam decernatis et iustam, cassantes et i(r)ritantes quicquid in sentencia dicti episcopi continetur.  Petit insuper dictus procurator nomin[e] | predictorum doni Alberti, Martini et Honrici monachorum expensas factas et protestatur facturas, salvo iure in predictis propositis et petitis et omni iure super nullitate dicte sentencie ac pro|cessus episcopi sepefati.  Ita quod per predicta nullum fiat preiudicium quod ipsi donus Albertus, Martinus et Honricus et ipsorum quilibet dicere posint quocu(m)que te(m)pore senten(c)iam dicti episcopi, si sentencia dici valet, et ex|cessum ipsius fere nullam et nullum esse, ac etiam petere ita esse pronunciatum.  Et salvo eciam quod predictus procurator per predicta exposita et petita non vult nec intendit deducere in iudicium aliquid | ex hiis que abbas monasterii (a) de Aquafrigida ex vestra commissione circa personam dicti doni Alberti de Casella statuit, sentenciavit et fecit, eum in abbatem dicti monasterii Sancti Abundii | confirmando ipsumque investiendo de abbacia eiusdem et inducendo in possessionem corporalem abbacie predicte ac iurium et pertinenciarum spectancium ad eandem; et salvo quod idem procurator nomine pre|dicto non astringit se ad probandum ex predictis nisi quatenus sue sufficit intencioni.  Et salvo iure addendi, diminuendi, mutandi et alterius petitionis".  Reverendus pater et dominus Raymundus | Dei gra(cia) sancte sedis Aquilegensis patriarcha infrascriptam senten(c)iam in scriptis protulit in hunc modum dicens: In nomine Patris et Filii et Spiritus Sancti, amen.  Nos Raymundus Dei gra(cia) sancte sedis Aquile|gensis patriarcha, visis iuribus et auditis allegacionibus ostensis et allegatis per predictum Paganum procuratorem predictorum doni Alberti abbatis, Martini et Honrici monachorum predicti monasterii Sancti | Abundii nomine ipsorum abbatis et monachorum et cuiuslibet eorum, seu per advocatos procuratoris predicti; et viso precipue ac diligenter examinato predicto libello appellacionis, in quo viginti dierum ter|minus qui loco citacionis qua(n)tum ad utramque partem habetur pro peremptorio fuit prefixus ad comparendum nostra presencia occasione dicte appellacionis et ad procedendum in causa | appellacionis eiusdem, in quo quidem termino dictus Fomasius monachus nec per se vel alium conparuit diucius post terminum expectacionis;  qui libellus appellatorius mill(esim)o ducent(esimo) octuag(esim)o tercio, die sab|bati undecimo mensis septembris, indictione duodecima fuit factus et scriptus ac traditus per Inciranum filium ser Prohe de Barno civitatis Mediolanensis qui habitat in Porta Vercellensi nota|rium, ad requisicionem et rogatum Bonfadi de Vicomercato civitatis Mediolan(ensis) procuratoris ad hoc predictorum do(n)ni Alberti de Casella, Martini et Honrici monachorum monasterii supradicti.  Qui Bon|[fadus] dictam appell[acionem ...............] omnia fecit que in dicto libello appellatorio continentur, et hoc in presencia ipsius Cumani episcopi, in domo in qua idem episcopus habitabat, in civitate Mediolanensi in Por|[ta C]umana, pres[entibus ..................] et Ste[p]hano de Platea notariis episcopi supradicti, Iacobino de Mendrisio fratre ipsius episcopi et Rumerio Advocato testibus.  Et habito super hoc consilio pe|ritorum qui diligenter viderunt om[nia] iura predicta et intellexerunt allegaciones supradicti Pagani procuratoris et advocatorum ipsius, dicimus, pronunciamus et sentencialiter declaramus ac diffinimus: senten|ciam dicti Cumani episcopi, si senten(c)ia dici habeat, fuisse ac esse ini[u]stam, et appellacionem ob eandem senten(c)iam emissam per procuratores prefatorum doni Alberti abbatis, Martini et Honrici monachorum superius no|minatos (b) fuisse ac fore legictimam sive iustam; et ad cautelam cassamus et iritum nuntiamus quicquid in sentencia supradicta dicti Cumani episcopi continetur.  Et nichilominus pronunciamus bene appellatum | et male ac inracionabiliter iudicatum.  Insuper condempnamus donum Fomasium de Salice supradictum ad refundendas seu restituendas expensas in quadraginta solidis venetorum grossorum factas in prose|cucione appellacionis predicte per procuratores memorati doni Alberti in sexaginta .VIII°. diebus, veniendo, moram in curia nostra trahendo, et pro habendo super hoc consilio peritorum, nec non pro solucione notariorum et redeundo; et non solum per iuramentum extimatas procuratoris eiusdem, set pocius taxacione nostri arbitrii ut convenit moderatas.

  (SN)  Ego [Nicolaus] Civitatensis imperiali auctoritate publicus notarius predicte prolacioni sen(tenci)e interfui | [....... rogatus] scripsi et omnia supradicta et in formam publica[m] reducendo.
(a) manasterii in A.          (b) no|nominatos  in A.
(1) Raimondo della Torre, patriarca di Aquileia dal dicembre 1273.
(2) Giovanni degli Avvocati, vescovo di Como dal 1275.
(R.P.C.)

